
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮০
জীবন-স্মৃতি



—সেইটেই আমার বড়ো আনন্দের কাজ ছিল। যেদিন আমি-~- অহহ কলয়ামি বলয়াদিমণিভূষণং হরিবিরহ- দহনবহনেন বহুদূষণঃ—এই পদটি ঠিকমতো যতি রাখিয়া পড়িতে পারিলাম সেদিন কতই খুশি হইয়াছিলাম। জয়দেব সম্পূর্ণ তাে বুঝি নাই, অসম্পূর্ণ বােঝা বলিলে যাহা বােঝায় তাহাও নহে, তবু সৌন্দর্যে আমার মন রিয়া উঠিয়াছিল যে আগাগােড়া সমস্ত গীতগােবিন্দ একখানি খাতায় নকল করিয়া লইয়াছিলাম। আরও একটু বড়ো বয়সে কুমারসম্ভাবের——




মন্দাকিনীনিঝরশীকরণাং

বোঢা মুহুঃ কম্পিদেবদারুঃ

যদ্বায়রন্বিষ্টমুগৈঃ কিরাতৈ

রাসেব্যতে ভিন্ন শিখণ্ডিবর্হঃ—






এই শ্লোকটি পড়িয়া একদিন মনের ভিতরটা ভারি মাতিয়া উঠিয়াছিল। আর কিছু বুঝি নাই—কেবল “মন্দাকিনীনিক-শীকর” এবং “কম্পিতদেবদারু” এই দুইটি কথাই আমার মন ভুলাইয়াছিল। সমস্ত শ্লোকটির রস ভােগ করিবার জন্য মন ব্যাকুল হইয়া উঠিল। যখন পণ্ডিতমহাশয় সবটার মানে বুঝাইয়া দিলেন তখন মন খারাপ হইয়া গেল। মৃগ-আন্বেষণ- তৎপর কিরাতের মাথায় যে ময়ূরপুচ্ছ আছে বাতাস তাহাকেই চিরিয়া চিরিয়া ভাগ করিতেছে এই সুক্ষ্মতায় আমাকে বড়ােই পীড়া দিতে লাগিল। যখন সম্পূর্ণ বুঝি নাই তখন বেশ ছিলাম।

		 এই পাতা শেষ সম্পাদিত হয়েছে ১৫:২৩টার সময়, ২৬ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

